
Пасля таго, як у 1978 г. быў сфармуляваны міжнародны праект па 
даследаванню і выданню Метрыкі Вялікага Княства Літоўскага (Літоўскай 
Метрыкі)1, а ў 1980 г. падпісаны рабочы план выдання Метрыкі, выйшла 
12 кнігаў у Літве2, 3 – у Польшчы3, па адной – ва Украіне4 і ў Беларусі5. 
Прароблены немалы аб'ём працы, але наперадзе яшчэ непараўнаўча 
большы. Уласна фонд № 389 пад назваю «Літоўская Метрыка» Расійскага 
Дзяржаўнага Архіву Старажытных Актаў (РГАДА) утрымлівае 662 адзінкі 
захоўвання, а трэба дадаць яшчэ іншыя (спадарожныя) матэрыялы 
Канцылярыі вялікага князя літоўскага, якія так ці інакш тычацца Метрыкі 
ВКЛ. Гэтыя матэрыялы знаходзяцца ў архівах ды сховішчах Польшчы, 
Расіі, Літвы, Украіны. 

Яшчэ не ўведзеныя ў навуковы ўжытак усе кнігі Метрыкі ВКЛ, а ўжо 
працуюць механізмы самаабмежавання. Наклады многіх апублікаваных 
кнігаў Метрыкі ВКЛ зусім не дастатковыя (часам 500 асобнікаў), а 
камунікацыя ўскладненая, так што нават метрыканты розных краінаў не 
маюць магчымасці мець у сябе ўсе гэтыя выданні ці нават мець да іх 
доступ. Не цалкам забяспечаныя выданнямі Метрыкі ВКЛ і Нацыянальныя, 
навуковыя і ўніверсітэцкія бібліятэкі краінаў Цэнтральнай і Усходняй 
Еўропы. 

Між тым Метрыка ВКЛ застаецца унікальным корпусам крыніцаў па 
гісторыі ўсяго нашага рэгіёну Еўропы. Паступова, з навуковым засваеннем 
корпусу матэрыялаў Метрыкі ВКЛ, будзе ўзрастаць і попыт на інфармацыю 
з Метрыкі, якую змогуць больш шырока выкарыстоўваць гісторыкі, 
выкладчыкі, краязнаўцы… Такім чынам, праблемы з доступам да кніжных 
версіяў Метрыкі будуць толькі нарастаць. У гэтай сітуацыі верагодным 
развязаннем інфармацыйнага канфлікту паміж навуковым засваеннем 

матэрыялаў і іхняй даступнасцю можа стаць стварэнне Электроннага 
архіву Метрыкі ВКЛ. 

На сёння стварэнне Электроннага архіву не можа апярэжваць 
падрыхтоўку кнігаў Метрыкі ВКЛ да выдання ў традыцыйным папяровым 
варыянце. Электронны архіў уключаў бы ў сябе ўсе падрыхтаваныя кнігі 
Метрыкі ВКЛ з утварэннем агульнага пашуковага апарату (напрыклад, 
паводле геаграфічнага, імяннога і прадметнага паказальнікаў). Знешнім 
сведчаннем існавання архіву было б стварэнне сеткі спецыяльных сайтаў ў 
Інтэрнэце, дзе была б рэпрэзэнтаваная інфармацыя пра ўсю актуальную 
працу над Метрыкаю ВКЛ у розных краінах (бібліяграфія, інстытуцыі, 
даследчыкі, кантактная інфармацыя), а ў перспектыве і меўся б выхад на 
ўвесь масіў інфармацыі Электроннага архіву – на электронныя версіі 
апублікаваных кнігаў Метрыкі ВКЛ. 

Гаворка вядзецца не пра акумуляцыю ў нейкім адным цэнтры ўсіх 
здабыткаў, а пра стварэнне сістэмы ўзаемазвязаных сайтаў (магчыма тых, 
якія ўжо існуюць) інстытуцыяў, што стала працуюць над Метрыкаю ВКЛ6. 
Гэтыя інстытуцыі змяшчалі б на сваіх сайтах электронныя версіі сваіх 
выданняў ды падавалі б звесткі пра праект усяго Электроннага архіву 
Метрыкі ВКЛ і давалі б лінкі на адпаведныя сайты. Агульныя звесткі пра 
праект таксама змесціць на сваім сайце мінскі Цэнтр Athenaeum. 

Апроч таго, трэба падумаць пра выданне электронных версіяў кнігаў 
Метрыкі ВКЛ на кампакт-дысках. Гэта зрабіла б больш даступнай 
інфармацыю для бібліятэкаў і ўніверсітэтаў, дзе ёсць зацікаўленасць у 
Метрыцы ВКЛ. Апроч таго, тэхналогія выпуску кампакт-дыскаў зручная 
тым, што іх можна “дадрукоўваць” па меры патрэбы, што значна 
складаней рабіць з класічнымі кнігамі на паперы. Як першы крок Цэнтр 
Athenaeum, услед за выданнем Кнігі Метрыкі ВКЛ № 28, выпусціў кампакт-
дыск з тэкстам гэтай кнігі7. 

Натуральна, функцыянаванне падобнай сістэмы патрабуе згоды усіх 
даследчыкаў, хто працуе над Метрыкаю ВКЛ. Пытанне, якое можа 
ўзнікнуць – гэта зазначэнне аўтарскіх правоў. Усе гэтыя тэмы патрабуюць 
абмеркавання паміж метрыкантамі і іхнім адміністрацыйным 
кіраўніцтвам, тым больш ведаючы кансерватызм гісторыкаў адносна 
новых інфармацыйных тэхналогіяў. Падобна, што гэтаму абмеркаванню 
можа быць прысвечаная асобная канферэнцыя. 

Трэба адзначыць, што мінскі Цэнтр Athenaeum ужо пачаў 
інфармацыйную дзейнасць па пашырэнню ідэі Электроннага архіву 
Метрыкі ВКЛ. Адпаведны тэкст з’явіўся ў беларускай прэсе8. Інфармацыя 
пра ідэю Электроннага архіву пашыраецца ва Ўкраіне9. На гэты момант 
ідэя Электроннага архіву абмяркоўваецца сярод беларускіх і літоўскіх 
метрыкантаў. У якасці трыбуны для абмеркавання праблемаў стварэння 
Электроннага архіву Метрыкі ВКЛ рэдакцыя альманаху “METRICIANA” 
гатовая прапанаваць ягоныя старонкі. 

Дадатак 1 
 

Кнігі Метрыкі ВКЛ, выдадзеныя ў Літоўскай рэспубліцы 
(выданні падаюцца паводле сучаснай валавай нумарацыі  

Кнігаў Метрыкі ВКЛ): 
1. Lietuvos Metrika -- Lithuanian Metrica -- Литовская Метрика. Kn. 1 
(1380-1584): Užrašymų kn. 1 / Pareng÷ Algirdas Baliulis ir Romualdas 
Firkovičius. Vilnius: Mokslo ir enciklopedijų leidykla, 1998. 
2. Lietuvos Metrika -- Lithuanian Metrica -- Литовская Метрика. Kn. 3 
(1440-1498): Užrašymų kn. 3 / Pareng÷ Lina Anužyt÷ ir Algirdas Baliulis. 
Vilnius: Žara, 1998. 
3. Lietuvos Metrika -- Lithuanian Metrica -- Литовская Метрика. Kn. 5 
(1427-1506): Užrašymų kn. 5 / Pareng÷ Egidijus Banionis. Vilnius: Mokslo ir 
enciklopedijų leidykla, 1993. 
4. Lietuvos Metrika -- Lithuanian Metrica -- Литовская Метрика. Kn. 8 
(1499-1514): Užrašymų kn. 8 / Pareng÷ Algirdas Baliulis, Romualdas 
Firkovičius, Darius Antanavičius. Vilnius: Mokslo ir enciklopedijų leidykla, 
1995. 
5. Lietuvos Metrika -- Lithuanian Metrica -- Литовская Метрика. Kn. 10 
(1440-1523): Užrašymų kn. 10 / Pareng÷ Egidijus Banionis ir Algirdas 
Baliulis. Vilnius: Mokslo ir enciklopedijų leidybos institutas, 1997. 
6. Lietuvos Metrika -- Lithuanian Metrica -- Литовская Метрика. Kn. 11 
(1518-1523): Užrašymų kn. 11 / Pareng÷ Artūras Dubonis. Vilnius: Mokslo ir 
enciklopedijų leidybos institutas, 1997. 
7. Lietuvos Metrika -- Lithuanian Metrica -- Литовская Метрика. Kn. 25 
(1387-1546): Užrašymų kn. 25 / Pareng÷ Darius Antanavičius ir Algirdas 
Baliulis. Vilnius: Mokslo ir enciklopedijų leidykla, 1998. 
8. Lietuvos Metrika. Кn. 224 (1522-1530): 4-oji Teismų bylų knyga / S. 
Lazutka, I. Valikonyt÷ ir kt. Vilnius: Vilniaus Universitetas, 1997. 
9. Lietuvos Metrika. Кn. 225 (1528-1547): 6-oji Teismų bylų knyga / S. 
Lazutka, I. Valikonyt÷ ir kt. Vilnius: Vilniaus Universitetas, 1995. 
10.  Lietuvos Metrika. Kn. 227 (1533-1535): 8-oji Teismų bylų knyga / I. 
Valikonyt÷, S. Lazutka ir kt. Vilnius: Vilniaus Universitetas, 1999. 
11.  Lietuvos Metrika -- Lithuanian Metrica -- Литовская Метрика. Kn. 530 
(1566 -- 1572): Viešųjų reikalų knyga 8 / Pareng÷ Darius Baronas ir Liudas 
Jovaiša. Vilnius: Žara, 1999. 
12.  Lietuvos Metrika -- Lithuanian Metrica -- Литовская Метрика. Kn. 564 
(1553 -- 1567): Viešųjų reikalų knyga 7 / Pareng÷ Algirdas Baliulis. Vilnius: 
Mokslo ir enciklopedijų leidykla, 1996. 
 

Дадатак 2 
 

(падрыхтаваны разам з Валерыем Мянжынскім) 
Інстытуцыі і асяродкі, дзе вядзецца праца па даследаванню і выданню 

Метрыкі ВКЛ 
Беларусь: 

1. Інстытут гісторыі Нацыянальнай Акадэміі навук Беларусі (Мінск). 
2. Нацыянальны гістарычны архіў Беларусі (Мінск). 
3. Цэнтр Athenaeum (Мінск). 



Літва: 
1. Інстытут гісторыі Літвы (Вільня). 
2. Віленскі ўніверсітэт. 

Польшча: 
1. Інстытут гісторыі Польскай Акадэміі навук (Варшава) (Instytut 
Historii, Polska Akademia Nauk). 
2. Універсітэт імя А. Міцкевіча ў Познані (Uniwersytet im A. 
Mickiewicza w Poznaniu). 
3. Галоўны Архіў Старажытных Актаў у Варшаве (Archiwum Główne 
Akt Dawnych w Warszawie). 

Расія: 
1. Інстытут Расійскай гісторыі Расійскай Акадэміі навук (Масква) 
(даследчыцкі асяродак). 
2. Расійскі Дзяржаўны Архіў Старажытных Актаў (Масква). 

Украіна: 
1. Універсітэт “Астрожская Акадэмія” (Астрог). 
2. Днепрапятроўскі Нацыянальны Універсітэт. 
3. Інстытут украінскай археаграфіі і крыніцазнаўства імя М. 
Грушэўскага НАН Украіны (Кіеў, Львоў, Астрог). 
 


